
   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᔾᔪᑎᓅᙱᑦᑐᖅ ᐱᓕᕆᐊᒧᑦ ᓇᓗᓇᐃᖅᓯᒪᓂᖏᑦᑕ ᓇᐃᓈᕐᓯᒪᔪᖅ 

__________________________________________________________________________________________
_ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓐᓂ ᑯᐊᐳᕇᓴᒋᔭᐅᕗᖅ. ᐊᐅᓚᑎᑦᑎᓂᒃᑯᑦ 25−ᓂᑦ ᐃᓄᑑᔾᔨᓪᓗᑎᒃ 
ᐅᖅᓱᐊᓗᒃᑯᑦ ᐊᐅᓚᐅᓯᕆᕝᕕᖕᓂᑦ, ᐆᒻᒪᖅᑯᑎᓕᕆᔨᒃᑯᑦ ᐱᖃᖅᑎᑦᑎᔪᑑᕗᑦ ᓄᑭᓪᓚᐅᑎᓂᒃ ᑕᒫᓂᖃᐃ 15,000 ᐱᔨᑦᑎᖅᖢᑎᒃ 
ᓄᓇᕗᒻᒥ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓇᔪᒪᖕᒪᑕ ᐊᐅᓚᑦᑎᓕᕐᓗᑎᒡᓗ ᓄᑖᒥ ᐊᐅᓚᐅᑎᖃᕐᕕᖕᒥᑦ ᐃᒡᓗᓕᖕᒥ ᕼᐋᒻᒪᓚᒃᑯᓐᓂ 
ᕿᑭᖅᑖᓗᖕᒦᖃᑕᐅᔪᖅ ᓄᓇᕗᒻᒥ (ᐱᓕᕆᐊᖑᔪᖅ). ᐃᒡᓗᓕᒃ ᓄᓇᓕᐅᓪᓗᓂ ᐆᒻᒪᖅᑯᑎᑖᒃᑲᓐᓂᕈᒪᔪᑦ, 
ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᑖᓐᓇ ᐊᐅᓚᐅᑎᖃᕐᕕᑦ ᓴᓇᔭᐅᓚᐅᖅᓯᒪᖕᒪᑦ 1974−ᒥ ᖄᖏᐅᑎᓯᒪᓕᖅᖢᓂᓗ 
ᐊᑐᕈᓐᓇᕐᓂᖓᓄᑦ. ᐃᓕᐅᖅᑲᖅᑕᐅᓯᒪᓂᖓ ᐱᔪᓐᓇᐅᑖᓄᑦ ᐊᐅᓚᐅᑎᖃᕐᕕᐊᓗᖕᒥ ᓈᒻᒪᙱᒻᒪᑦ ᐊᖑᑦᑎᔪᓐᓇᐃᓪᓕᖕᒪᑦ 
ᓄᓇᓕᖕᓄᑦ ᓇᓚᐅᑦᑖᖅᑕᐅᓯᒪᔪᒧᑦ ᐆᒻᒪᖅᑯᑎᑐᕈᓐᓇᕐᓂᕆᔭᖓᓄᑦ ᐱᒋᐊᖅᑕᐅᔪᒪᓇᔭᖅᖢᓂ 2022/2023−ᒥ. 
ᐊᓯᔾᔨᖅᑕᐅᙱᑦᑎᐊᕐᓗᑎᒃ ᐊᐅᓚᐅᑎᐊᓗᖏᑦᑕ ᐊᐅᓚᔪᓐᓇᐅᑎᖏᑦ, ᐱᔪᓐᓇᕐᓂᕆᔭᖓᓄᑦ ᐊᒥᒐᖅᓯᓂᐅᔪᖅ 
ᐱᕈᖅᐸᓪᓕᐊᑐᐃᓐᓇᕐᓂᐊᕐᒪᑦ ᐱᕚᓪᓕᖅᓯᒪᓕᖅᐸᑕ ᓄᑭᓪᓚᐅᑎᒋᔭᐅᒋᐊᓕᑦ ᓄᓇᓕᖕᓂ, ᐃᒪᐃᓕᖓᓕᕋᔭᕐᓂᖓᓄᑦ 
ᐊᐅᓚᐅᑎᖃᕐᕕᐊᓗᒃ ᑕᑎᒋᔭᐅᔪᓐᓃᕋᔭᕐᓂᖓᓄᑦ.  

ᐅᓇ ᐊᕐᕌᒍᒐᓴᖕᓄᑦ ᐱᓕᕆᐊᖑᔪᒪᔪᖅ ᐃᓚᖃᕐᓂᐊᖅᑐᖅ ᑎᓴᒪᓂ ᐊᐅᓚᐅᑎᓂᑦ ᐃᓪᓕᕆᔭᐅᓯᒪᓗᓂ ᐅᑭᐅᓄᑦ 40−ᓄᑦ 
ᐊᑐᕈᓐᓇᕐᓗᓂ, 3,450 ᑭᓗᕚᑦᔅ−ᓂᒃ, ᐃᓚᓕᐅᔾᔨᓂᐊᖅᖢᑎᒡᓗ ᓄᑖᓂ ᐱᓕᕆᔾᔪᑎᓂᑦ ᐱᐅᓯᕚᓪᓕᖁᓪᓗᒋ ᐊᑐᖅᑕᐅᓂᖏᑦ, 
ᓈᒻᒪᖕᓂᖏ, ᐊᐅᓚᑕᐅᓂᖓ ᐊᑦᑕᕐᓇᙱᓪᓗᓂᓗ. ᓄᑖᖅ ᐊᐅᓚᐅᑎᖃᕐᕕᒃ ᐃᓚᓕᐅᔾᔨᔪᓐᓇᕐᓂᐊᖅᑐᖅ ᐊᑐᒃᑲᓐᓂᕈᓐᓇᖅᑐᓂᑦ 
ᐆᒻᒪᖅᑯᑎᓂᑦ. ᓴᓇᔭᐅᓂᐊᕐᒥᔪᖅᑕᐅᖅ ᐅᖅᓲᓯᕝᕖᖕᓂ ᒪᕐᕉᖕᓂ 90,000 ᓖᑕ ᓇᐸᔪᑦ, 110% ᐅᖅᓱᐊᓗᖃᐅᑎᓂᒃ ᐊᒻᒪ 
ᓱᓪᓗᓕᒃᑯᑦ ᐅᖅᓱᕐᒧᓪᓗ ᒥᓪᓗᐊᕈᑎᖃᕐᕕᖏᑦ. ᐊᒻᒪᓗᑦᑕᐅᖅ, ᐆᒻᒪᖅᑯᑎᓕᕆᔨᒃᑯᑦ ᐸᕐᓇᒃᓯᒪᔪᑦ ᓴᓇᓂᐊᕐᓗᑎᒃ 
ᓄᓇᓯᐅᑎᖃᕐᕕᖕᒥᑦ, ᐊᐅᓚᐅᑎᖃᕐᕕᒃ, ᓇᑉᐸᖅᑯᑎᓂᒃ, ᐊᒻᒪᓗ ᐅᖅᓱᒧᑦ ᕿᓂᕐᑐᓄᓪᓗ ᖃᑦᑕᐅᔭᖃᕐᕕᒃ, ᐊᒃᑕᕐᕕᒡᓗ 
ᐊᐃᑉᐸᖓᓂ ᑰᒡᕕᓕᖃᕐᓗᓂ. ᐃᓂᒃᓴᓕᐅᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᑦ ᑐᔪᕐᒥᕕᒃᓴᖏᓐᓂᑦ, ᐅᒥᐊᕐᔪᐊᒃᑯᑦ ᐴᕆᔭᐅᓲᑦ 
ᑐᖅᑯᖅᓯᕕᐅᓗᑎᒃ, ᑭᖑᕝᕕᐅᑎᔪᒃᓴᒥᓪᓗ ᑐᐊᕕᕐᓇᖅᑐᒃᑯᑦ ᐊᐅᓚᐅᑎᓂᒃ. 

ᓄᑖᙳᕆᐊᕆᐊᖃᓛᖅᑐᑦ ᓯᐊᒻᒪᒃᑎᕈᑎᑦ ᐊᑦᑕᑎᕐᓂᐊᕐᓗᒋᑦ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ. 
ᐊᐅᓚᐅᑎᖃᕐᕕᓪᓗᐊᑕᕆᔭᐅᓂᐊᖅᑐᖅ ᑎᑎᕋᕐᕕᖃᕐᓂᐊᕐᒥᔪᖅ, ᓄᑭᓪᓚᐅᑎᓄᑦ ᐊᐅᓚᑦᑎᕕᒃᑕᖃᕐᓗᓂ, 
ᐊᐅᓚᐅᓯᕆᕝᕕᒃᑕᖃᕐᓗᓂ, ᐊᒻᒪ ᒍᓛᔾᔪᖃᕐᓗᓂ, ᐃᓚᒋᔭᐅᓗᓂ ᐊᐅᓚᐅᑎᖃᕐᕕᐅᑉ ᓱᓪᓗᑯᑖᖓ. ᑕᑭᓂᓕᖕᒥᑦ 250-ᒦᑕᓂ 
ᐅᖅᓱᕐᒧᑦ ᓱᓪᓗᓕᐅᕐᓂᐊᖅᑐᑦ ᐊᑕᓂᐊᖅᑐᒥᒃ  ᐅᖅᓱᐊᓗᒃᑯᕕᖕᒧᑦ ᐃᓂᖃᖅᖢᓂ ᓂᒋᖅᐸᓯᐊᓂ. ᓱᓪᓗᐊᓗᐃᑦ ᓄᓇᐅᑉ 
ᖄᖓᓃᓐᓂᐊᖅᑐᖅ ᐃᓚᖓᓗ ᓄᓇᐅᑉ ᐃᑭᐊᖓᒎᕐᓗᓂ. 

ᓄᑖᖅ ᐃᒡᓗᖃᕐᕕᐅᑉ ᐊᕙᑖ ᐊᖏᑎᒋᔪᖅ 8,516 ᑭᑉᐹᕆᒃᑐᑦ ᒦᑕᓂᒃ ᐆᒃᑐᕋᖅᑕᐅᓯᒪᙱᑦᑐᒥ, ᑕᐃᔭᐅᓯᒪᙱᑦᑐᒥ ᕼᐋᒻᒪᓚᒃᑯᑦ 
ᓄᓇᖁᑖᓂ,  ᓄᓇᖃᕐᕕᐅᑉ ᐊᕙᑖ 1000 ᐸᕐᓇᒃᑕᐅᓯᒪᔪᖅ 1567 (ᒥᑦᑕᕐᕕᖕᒥᐅᑕᓄᑦ ᓇᖕᒥᓂᕆᔭᐅᔪᖅ), ᐊᒻᒪ 225 ᒦᑕ 
ᖃᓂᒋᔮᓂ ᐅᖅᓱᐊᓗᒃᑖᕐᕕᐅᑉ ᐅᐊᖕᓇᖓᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᒧᑦ ᑐᒃᓯᕋᐅᑖ ᑐᓐᓂᖅᑯᑕᐅᓚᐅᖅᓯᒪᕗᖅ 
ᐅᑯᓄᖓ, ᐊᖏᖅᑕᐅᓪᓗᓂᓗ ᐃᒡᓗᓕᖕᒥ ᕼᐋᒻᒪᓚᒃᑯᓐᓄᑦ ᔫᓂ 17, 2021-ᖑᑎᓪᓗᒍ. 

ᑰᒡᕕᑕᖃᙱᑦᑐᖅ, ᐃᒪᖅᓱᒥᓪᓘᓐᓃᑦ ᐅᖓᓯᒃᑎᒋᔪᒥ 100 ᒦᑕ ᐱᓕᕆᐊᑉ ᖃᓂᒋᔮᓂᑦ. ᐃᓂᓕᐅᖅᑕᐅᓯᒪᙱᑦᑐᑦ ᐆᒪᔪᕐᓄᑦ, 
ᐃᒪᕐᒥᐅᑕᓂ ᓴᐳᑎᔭᐅᓯᒪᔪᓂ, ᓄᓇᕗᒻᒥ ᑲᓇᑕᒥᓪᓘᓐᓃᑦ ᒥᕐᖑᐃᖅᓯᕐᕕᖕᒥᑦ ᐅᕝᕙᓘᓐᓃᑦ ᐃᓄᐃᑦ ᓄᓇᖁᑎᖏᑦ 
ᓈᒻᒪᙱᓕᐅᕈᑎᖃᙱᑦᑐᑦ ᐊᐅᓚᐅᑎᒃᓴᖃᕐᕕᐅᑉ ᐃᓂᖓᓂ. ᐃᑦᑕᕐᓂᓴᓄ ᐊᒃᑐᖅᑕᐅᓂᖓᓄ ᖃᐅᔨᓴᓛᖅᑐᑦ ᔪᓚᐃ 2021−ᒥᑦ 
ᖃᐅᔨᓇᓱᒡᓗᑎᒃ ᐃᑦᑕᕐᓂᓴᖅᑕᖃᕐᒪᖔᑦ ᓈᒻᒪᙱᓕᐅᕈᑎᓇᔭᖅᑐᒥᒃ ᐱᓕᕆᐊᒧᑦ ᓇᓗᓇᐃᔭᐃᓗᑎᒡᓗ 
ᐱᓗᐊᖅᑎᑦᑕᐃᓕᒪᓗᒋᓪᓘᓐᓃᑦ ᐆᒃᑐᕋᕐᑕᐅᓂᐊᖅᑐᑦ. 

ᓂᕆᐅᒋᔭᐅᔪᑦ ᐱᓕᕆᐊᒧᑦ ᐅᓪᓗᖏᑦ ᑎᑎᕋᖅᓯᒪᔪᒥᑦ 1−ᒥ. 

ᑎᑎᖅᓯᒪᔪᑦ 1: ᐅᓪᓗᖅᓯᐅᑎᖏᑦ ᐃᒡᓗᓕᖕᒥ ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᖕᒧᑦ ᐱᓕᕆᐊᑦ 
ᐱᓕᕆᐊᒃᓴᖅ ᐱᓕᕆᕝᕕᒃᓴᖓ  
ᓄᓇᑖᕐᓗᓂ ᐱᐊᓂᒃᑕᐅᓗᓂᓗ ᐃᑦᑕᕐᓂᓴᖃᕐᕕᖕᒧᑦ 
ᐊᒃᑐᖅᑕᐅᓂᕐᒧᑦ ᖃᐅᔨᓴᕐᓂᖅ 

ᒫᑦᓯ 2021-ᒥ ᒫᑦᓯ 2022-ᒧᑦ 

ᓇᓗᓇᐃᔭᖅᓯᒪᔪᑦ ᐊᐅᓚᔾᔪᑎᓄᑦ ᐱᒋᐊᖅᑕᐅᓗᑎᒃ  ᐊᐃᕆᓕ 2022−ᒥ ᒫᑦᓯ 2023−ᒧᑦ 
ᑳᑐᓛᓕᕆᓂᖅ ᓂᐅᕕᕐᓂᕐᓗ ᐊᐃᕆᓕ 2023−ᒥ ᒫᑦᓯ 2024−ᒧᑦ 
ᓴᓇᔭᐅᓂᖓ  ᐊᐃᕆᓕ 2024−ᒥ ᑎᓯᐱᕆ 2025 (ᐊᕐᕌᒎᑉ ᐃᓚᐃᓐᓇᒐᓂ) 



 
ᐃᒡᓗᓕᖕᒥ ᑐᒃᓯᕋᐅᑎ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ 

   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᔾᔪᑎᓅᙱᑦᑐᖅ ᐱᓕᕆᐊᒧᑦ ᓇᓗᓇᐃᖅᓯᒪᓂᖏᑦᑕ ᓇᐃᓈᕐᓯᒪᔪᖅ 

ᖃᐅᓴᕐᓂᖅ ᐊᑐᓕᖅᑎᑕᐅᓂᖓᓗ ᔭᓄᐊᕆ 2026−ᒥ ᒫᑦᓯ 2026−ᒧᑦ 
ᐊᐅᓚᐅᑎᖃᕐᕕᒃ ᑐᓂᔭᐅᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᕐᑎᖏᓐᓄᑦ ᒫᑦᓯ/ᐊᐃᕆᓕ 2026 

ᑳᑐᓛᒃᑖᖅᑎᑕᐅᔪᖅ ᓴᓇᔭᐅᓂᖓᓄ ᐊᑭᑦᑐᕋᐅᑎᓂᒃᑯ ᖃᐅᔨᔾᔪᑕᐅᓂᐊᖅᐳᖅ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᑦ 
ᒪᓕᖕᓂᐊᕐᓗᒋᑦ ᐱᓕᕆᐊᖑᔭᕆᐊᓕᑦ. ᓇᓚᐅᑦᑖᖅᑕᐅᓯᒪᕗᖅ ᐃᒻᒪᖄ 21−ᖑᓇᔭᖅᐳᑦ ᐃᖅᑲᓇᐃᔭᖅᑎᑦ ᓴᓇᖃᑕᐅᓇᔭᖅᑐᑦ, 
ᒪᓕᒃᑕᐅᓗᓂ ᓴᓇᔭᐅᓂᒃᓴᖓ ᖃᓄᐃᓕᖓᓇᔭᕐᓂᖓ. ᑳᓐᑐᓛᖃᖅᑐᑦ ᒪᓕᒋᐊᖃᕐᓂᐊᖅᑐᑦ ᐃᓄᖕᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᖓᓂ ᑕᒪᐃᓐᓂᓕᒫᖅ ᓴᓇᔭᐅᓂᖓᓂᑦ. 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖃᖅᑐᑦ ᐃᒡᓗᓕᖕᒥ ᑲᒪᓲᑦ ᖃᐅᑕᒫᑦ ᐊᐅᓚᑕᐅᕙᖕᓂᖏᓐᓂᑦ ᐊᐅᓚᐅᑎᖃᕐᕕᒃ. ᐃᓚᐅᓪᓗᓂ 
ᐊᐅᓚᐅᑎᖃᕐᕕᖕᒥᑦ ᐊᖓᔪᖅᑳᖅ (ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎ), ᒪᕐᕉᒡᓗ ᐃᑲᔪᖅᑏᒃ (ᐅᓪᓘᑉ ᐃᓚᐃᓐᓇᖓᓄᑦ). 
ᐃᖅᑲᓇᐃᔭᖅᑎᒋᔭᑦ ᓅᓛᖅᑐᑦ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᓴᓇᔭᐅᕌᓂᒃᐸᑦ ᐊᑐᕈᓐᓇᕐᓯᑎᑕᐅᓗᓂᓗ. ᓄᑖᓂ 
ᐃᖅᑲᓇᐃᔭᖅᑎᑖᔾᔮᕋᓱᒋᔭᐅᙱᑦᑐᑦ ᐱᓕᕆᐊᖑᓚᐅᖅᑎᓪᓗᒍ ᐱᓕᕆᐊᖅ. 

ᐃᓚᒃᓴᐃᑦ ᐃᒡᓗᒃᓴᒧᑦ ᐱᓕᕆᐊᒧᑦ ᐅᒥᐊᕐᔪᐊᒃᑯ ᑎᑭᓛᖅᑐᑦ. ᐃᓚᖏᑦ ᐃᓚᒃᓴᐃᑦ ᓄᓇᓕᖕᓂᑦ ᐱᔭᐅᔪᓐᓇᖅᑐᑦ 
ᖃᖓᑕᓲᒃᑰᖅᑎᑕᐅᓗᑎᒡᓘᓐᓃᑦ ᐊᖏᓂᖏᑦ ᐊᒥᓲᓂᖏᑦ ᒪᓕᒃᑕᐅᓗᑎᒃ. ᑳᓐᑐᓛᖃᖅᑎᐅᔪᖅ ᑲᒪᓂᐊᖅᑐᖅ 
ᐃᓚᒃᓴᖃᖅᑎᑦᑎᓂᕐᒥᒃ ᐱᖁᑎᓂᑦ. ᐃᒻᒪᖄ ᑳᓐᑐᓛᒃᑎᑦᑎᒃᑲᓐᓂᕈᓐᓇᕐᓗᓂ ᓄᓇᓕᖕᓂᑦ ᐊᑐᐃᓐᓇᐅᔪᓂᒃ ᐱᖁᑎᓂᒃ 
ᑎᑭᑎᑦᑎᓗᓂᓘᓐᓃᑦ ᐱᖁᑎᓂᒃ ᓄᓇᓕᖕᓄᑦ ᐅᒥᐊᕐᔪᐊᒃᑯᑦ. 

ᐅᓇ ᐱᓕᕆᐊᖅ ᓂᕆᐅᒋᔭᐅᔪᖅ ᐊᑲᐅᓈᕈᑕᐅᓂᐊᕐᓗᓂ ᕼᐋᒻᒪᓚᒃᑯᓐᓄᑦ ᐃᒡᓗᓕᖕᒥ ᓈᒻᒪᑦᑎᐊᖅᑐᓂᒃ ᐊᑐᕐᓗᑎᒃ 
ᐅᖅᓱᐊᓗᖕᒥᑦ, ᐊᑐᒃᑲᓐᓂᒐᒃᓴᐅᙱᑦᑐᖅ, ᒥᒃᖠᒋᐊᕈᑎᒃᓴᕐᓗ ᐃᓯᐊᕿᔪᑦ ᐳᔪᕐᒧᑦ. ᐆᒻᒪᖅᑯᑎᓕᕆᔨᒃᑯᓐᓂᑦᑕᐅᖅ 
ᐱᐅᓯᕚᓪᓕᕈᑕᐅᓂᐊᖅᑐᖅ ᐊᐅᓚᐅᑎᑦ ᓯᐊᒻᒪᒍᑎᖏᓐᓄᑦ ᓄᓇᓕᖕᓂᑦ, ᐃᑲᔪᕐᓗᑎᒃ ᓄᓇᓕᑦ ᐱᕈᕐᐸᓪᓕᐊᓂᖓᓂ 
ᐱᐊᓂᒡᓗᓂᔾᔪᒡᓗ ᐱᓕᕆᐊᒃᓴᑎᒃ ᐱᖃᖅᑎᑦᑎᓂᐊᕐᓗᑎᒃ ᐊᑦᑕᕐᓇᙱᑦᑐᒥᑦ, ᓈᒻᒪᒃᑐᓂᑦ ᐆᒻᒪᖅᑯᑎᓂᑦ ᓄᓇᓕᖕᓄᑦ 
ᐱᔨᑦᑎᕐᑕᖏᓐᓄᑦ. 


